
Storlid





Det har budd folk i Storlid sidan tideleg på 1800 talet.
Her ser me dei gamle husa som no er vekke.





Gamlehusa i Storlid





Peder Olavsson Storlid (1858-1915) var gift to gonger og fekk i alt 15 born.
7 med Sigrid Andersdtr Storlid (1855-1893), og 8 med Kristina Andersdtr Storlid 
(1869-1960)

Her er tre av dei:
Birgit Storlid (Arnesen) (1902-1982) - Engelina Storlid (1911-1929) - Petra Storlid 
(1908-1984)





1925
Kristina Storlid  med gutane Samuel og Andreas (t.h.). Bilete er tatt den dagen 
Andreas reiste til Amerika i 1925. 





1910
Martha Pedersdtr (Storlid) Høysæter (1888-1951), gift i 1910 med Knut Andreas 
Høysæter (1879-1954). Dei budde på Høysæter.





Kristina Storlid (1869-1960)
I bakgrunnen ser me overbygga i Storliberget.





Nils Johan Eikedal - Lasse Børdal? - Oskar Arnesen - Sigurd N. Eikedal – Elseber
Kleivane - Harald Storlid
Konfirmasjonsdagen til Kåre Storlid – august 1956





Harald Storlid (1912-1996) og Petra Storlid (1908-1984)
Petra og Harald overtok bruket etter Samuel Storlid og bygde nytt hus på garden.





Fossen Bratte (Brudesløret) har alltid vore ein turistattraksjon.





Slaget ved Fossen Bratte.
Lars Vangdal, Arne Soldal og Sjur Mo måtte bøta med livet då tyske soldatar klarte 
å bryta seg gjennom dei norske stillingane ved Fossen Bratte 22.april 1940.  





Tyske soldatar ved Fossen Bratte desember 1940.





Det franske brudeparet Rene Zephir og Ginette Doux mista livet då dei køyrde 
utfor Fossen Bratte 13.7.1951. Det er sett opp minnestøtte etter dei.

Fossen / Moltemyri





Fossen (Moltemyri) - ein husmannsplass under Frøland.
Peder Knutsson (Eikedal) Frøland (”Fossa-Per’n”) (1802-1885) var første som 
busette seg her rundt 1850. Han kom frå Eikedalen (bruk-3)
Les om barnebarnet Alfred Olai Myrland i Samnanger historielag si årbok 2008. 
Gården brann ned i 1928.
Det er bygd hytte på dei gamle tuftene, men grunnmurane etter løa er her enda





Dotter til ”Fossa-Per’n”, Marta Pedersdtr Frøland (1846-1932) gift med Andreas 
Andersson (Koleid/Kuvik) Frøland (1853-1925). Dei fekk 4 barn.
På bildet ser ein Lydia Ekedal og Lars Johan Ekedal(søsken) ca 1900-1905
Den andre sonen Peder A. Eikedal kjøpte bruk-5 og flytta inn til Eikedalen





Lydia gifta seg med Jonas Johnsen og flytta til Veholmen (Os)





Elste dotter Gertrine gifta seg og flytta til Sandvik.
Familien Sandvik.
Marta - Johannes - Kristine - Andreas -Peder.
Håkon - Haldor - Anna - Gertrine("Trino")





(Lars) Johan (Frøland) Ekedal / John Anderson (1882-1953)
Gita seg med Ingeborg Kristine Isaksdtr (Sunfjord) Ekedal i 1906 (1873-1957). Han 
reiste til USA dagen etter. Han gifta seg på nytt i USA i 1912 og bytte namn til John 
Andersen.
Han var god felespelar og Håkon Sandvik har fortalt at han nesten ikkje blei 
komfirmert fordi han spela til dans på Tyssekaien.





Andreas Martin Ekedal. (1902-1948). Andreas var major og omkom i flyulukke på 
Sotra i 1948. Andreas var også med på ekspedisjon til Antartisk i 1929-30
Andreas var son til Lars Johan og Ingeborg Ekedal.
Andreas står oppført i folketelljing på Fossen i 1910, då 8 år gammal.





Flyet som Andreas Martin Ekedal omkom i 1948.
I same ulukke omkom også Knut Gjerde (1927-1948) frå Samnanger. Han var 
barnebarn til Knut Knutson Eikedal (1869-1947) som måtte flytta til slekta på 
Gjerde etter at begge forelda døydde då han berre var 6 år gammal.

«Ytredalen» Gnr34 Bnr 3





Johannes Knutson Eikedal (1855-1911) var 5. generasjon i Eikedalen. Han var gift 
med Nikolina Nilsdtr (Trengereide) Eikedal (1845-1902), og andre gong i 1908 
med Ingeborg Baardsdtr Steine (1858-?). Sonen Nils Johan overtok bruket.





Johannes Knutson Eikedal bygde denne brakeløa i Eikedalen. Me trur han bygde 
løa mot slutten av 1800.
Løa er kjent som den autslegaste brakeløa som har meir enn tre vegger dekka av 
brake.





Her er gamlehuset på bruk 3. I bakken til venstre for huset kan me sjå 
revefarmen. Her alte dei fram sølvrevar.





Denne kista tilhøyrde Johannes Knutson Eikedal. Kista er datert 1883.





Nils Johan Johannesson Eikedal, gift i 1910 med Johanna Engeline Pedersdtr
(Storlid) Eikedal. Dei var i USA frå 1910 til 1919. Barna Johan og Sigurd vart begge 
fødd i USA.
Johan døde i 1943 då han og klokker Sandvoll frå Sandviken sat i vegkanten og 
vart påkøyrt av ein bil som køyrde utfor vegen akkurat der dei satt og kvilde seg.
Sandvoll døde på staden, men Johan dødde etter nokre dagar på sjukehus.
Nils skaut av seg eine armen under ei jakt ulykke i 1932 .
Bilete er teke 1919.





«Eikedalens pensjonat» her med påskegjestar på 1930 tallet.
Me ser Sigurd, Johan, Johanna og Nils Johan blant dei 6 kvinnelege påskegjestane. 





Johanna Eikedal hesjar.





Sjølv om Nils Johan skaut av seg eine armen på jakt, tok han likevel del i 
gardsarbeidet.





Sigurd N. Eikedal i høylasset, Johanna Eikedal med rive. Ukjend person med 
høygaffel.





Sigurs N. Eikedal (1916-2002) overtok garden etter foreldra. 
Han bygde nytt hus på garden i 1968.





Sigurd arbeidde heile sitt liv hos Statens vegvesen. Her fresar han snø ved 
Ungdomsheimen. Det er verd å merka seg at Sigurd måtte gå medan han fresa. 
Det er såleis mykje truleg at han er ein av dei som har gått flest gonger over 
Kvamskogen. 





Her er Sigurd med sin Volvo PV 1957 modell med delt frontrute.
I 1957 var det ikkje fritt sal av nye bilar. Ein måtte ha dokumentert bruk for bil for 
å kunna få kjøpa ein. Sigurd søkte med grunn at han trengte bilen i arbeid, og fekk 
underskrift av Vegkontoret. Slik fekk han kjøpa bilen. Bilen kosta 17000,- kr. den 
gongen. Fritt bilsalg vart det først i 1960.

«Samlane» Gnr34 Bnr 7





Eikedal (34/7) - «Samlane»
Her ser me gamleløa til Samuel og Sofie Eikedal. 
Sofie fekk garden fråskild i 1895 og dei gifta seg i 1898.
Me trur bilete er frå rundt 1900.





Sofie Samueline Johannesdtr Eikedal (1879 - 1944), gift i 1898 med 
Samuel Pedersson (Jarland) Eikedal (1871-1960)
Dei fekk 9 born:
Peder, Johannes, Nelly, Signe, Karolina, Kristian, Nils, Sigurd og Margit.
Karolina og Kristian døydde berre 3 og 15 år gamle.
Nelly og Signe gifta seg og flytta frå Eikedalen, men resten av borna busette seg 
her.





1905.
Fotograf på tur over Kvamskogen.
Peder Eikedal - Nelly Eikedal - Johannes Eikedal - Sofie Eikedal med Signe Eikedal 
på fanget. Bak er ei ukjend dame.
Samuel Eikedal ved taumane og truleg fotografen ved sida av han.





1911.
Dåpen til Kristian Eikedal i 1911.
Peder Eikedal - Johannes Eikedal
Kristian Eikedal (dåpsbarnet) - Nelly Eikedal - Signe Eikedal.





Ca 1925.
Sigurd S. Eikedal - Nils S. Eikedal - Sigurd N. Eikedal - Bergit Eikedal (Aasgaard) -
Margit Eikedal (Kvernes).





1924
Bak fv: Samuel Eikedal - Kristian Eikedal - Johannes Eikedal
Framme fv: Nils Eikedal - Sigurd S. Eikedal – Sofie Eikedal - Margit Eikedal - Nelly 
Eikedal.





Konfirmasjonsdag til Kristian Eikedal og Johan Pedro (Jani) Eikedal 4.10.1925
Bak: 2 ukjente jenter
Midten: Nelly - Martha - Johanna
Framme: Johan Pedro - Kristian - Margit - Sigurd N.





1937
Nelly (Eikedal) Vassenden (1902-1977), gift 28.5.1937 med Peder Olai Vassenden 
(1904-1992). 





Gunnhild Teigen - Signe Eikedal (Nyutletræ) - Nelly Eikedal (Vassenden) - Marta P. 
Eikedal





Ole Nyutletræ i potetåkeren. Ole og Signe budde mange år i Eikedalen.





Johannes Eikedal hadde fleire motorsyklar.





Arne Johan Eikedal på sykkelen til Johannes Eikedal. I bakgrunnen ser me Sæthers 
hotell.





Sigurd N. Eikedal og Johannes Eikedal saman med 2 påsketuristar.





Frå fredsmarsjen mai 1945
Utanfor vognhuset til Trygve Totland
Margunn Teigen - Signe Nyutletræ - Barbra Zakariassen med Jorunn Teigen -
Gunnhild Teigen - Anne Lise Eikedal - Margit Kvernes - Marta P. Eikedal - Jenny 
Totland - Johanna Eikedal - Samuel Eikedal - Nils Johan Eikedal.





Svein Eikedal - Nils og Valborg Eikedal
Nils og Valborg overtok garden. Dei dreiv hønseri og eggproduksjon i tillegg til 
vanleg gardsdrift.





1937
Nelly (Eikedal) Vassenden (1902-1977), gift 28.5.1937 med Peder Olai 
Vassenden (1904-1992).

Gnr34 Bnr 44, 47 og 118





Sigurd S. Eikedal (1916-2010), gift med Konstanse Hansdtr (Moen) Eikedal (1923-
1983). Sigurd bygde huset i 1943-44.





Konstanse Hansdtr (Moen) Eikedal (1923-1983).
Sigurd S. Eikedal (1916-2010).
Sigurd var son til Samuel og Sofie Eikedal og var ein av fleire søsken som busette 
seg i Eikedalen. Sigurd var med å starta opp Eikedal Møbelfabrikk.





Harald Kvernes kom til Eikedalen etter krigen og fekk seg jobb på 
møbelfabrikken. I Eikedalen traff han Margit, dotter til Samuel og Sofie Eikedal.
Dei gifta seg og bygde hus her i 1949.





Margit (Eikedal) Kvernes (1919-1992), og
Harald Kvernes (1923-2016).
Her med to av barna Helge og Sigmund.





Peder og Anne Lise Eikedal bygde hus i 1958. Før den tid budde dei i 2.etg. på 
møbelfabrikken.





Peder Eikedal (1898-1981), gift i 1942 med Anne Lise (Johannesen) Eikedal
(1908-2001). Peder hadde møbelbutikk på Tysse i mange år. Dei dreiv også 
Eikedal Landhandel

«Indredalen» Gnr34 Bnr 4





Peder P Eikedal (1857-1942) var 4. generasjon i Eikedalen, og overtok bruk 4 i 
1881. Han gifta seg i 1886 med Magdele Eikedal (1857-1949). I 1889 skilde han 
ut bruket frå bruk 4. Det nye bruk 5 selde han. Sjølv bygde han seg nytt hus 
lenger inn i Eikedalen på bruk 4.
To av søskena til Peder drukna i Eikedalsvatnet i 1862. Anna og Lars døydde berre
11 og 14 år gamle.





Hans Pederson Eikedal (1843-1934), gift i 1863 med Anna Pedersdtr (Gjerde) 
Eikedal. Dei utvandra til USA i 1871. Han var bror til Peder P. Eikedal
Her med dottera Anna Malene Hansdotter Egedahl (1865-1954) og barnebarn 
Frankie. Bilete er teke i 1891 i USA.





Huset til Peder og Magdele Eikedal. Dei bygde huset etter at dei skilde bruk 5 ut 
frå bruk 4, for så å selja bruk 5.





Peder P. Eikedal og Magdele Eikedal sommaren 1935.
I bakgrunnen ser me garden.





Peder og Magdele fekk mange barn. Nesten alle utvandra til USA.
Bilete er frå ca 1907:
Johanna - Peder Knutin - Hans - Lars Herman - Berta - Knut - Anna -
Peder - Arne - Sofie - Magdele.





Magdele Eikedal (1945)





Peder P. Eikedal med døtrene Anna og truleg Sofie.
Anna gifta seg i Årland kyrkje i 1920 med Markus Tuftedal, og utvandra i 1924 til 
USA. Me trur bilete er frå denne tida.
I bakgrunnen ser me Sæthers hotell.





Jenny Totland og Magdele Eikedal.

«Renen» Gnr34 Bnr 5





Peder P. Eikedal skilde ut del av bruk 4 til bruk 5 og selde det til Gunnar Olsen 
(Byrkjeland) Eikedal i 1889.





På bilete ser me Kristoffer Eikedal sitjande i døropninga til venstre. Me ser også 
Deby og kona, og heilt til høgre er Gunnar Olsen Eikedal og kona Marie. Bilete er 
frå 1900. 





Gunnar Olsen (Byrkjeland) Eikedal (1828-1907) og Marie Kristoffersdtr (Teigen) 
Eikedal (1833-1910). Ho var frå Teigen.
Gunnar selde garden i 1905 til Peder A. Eikedal som kom frå Fossen (Moltemyri)
Bak ser me huset til Peder A. På denne tida var Gunnar og Marie på kår på 
garden.





Peder Andreas Andreasson (Frøland) Eikedal (1880-1966), gift med Anna Marie 
Pedersdtr (Børdal) Eikedal (1881-1954).
Han kom frå Fossen (Moltemyri), og ho kom frå Storlid.





Dette er nok dåpsdagen til Sofie Mathilde Eikedal 16.4.1905.
På bildet ser me frå v. Johanna Storlie - Peder A. Eikedal - ? med Sofie Mathilde -
Anna Marie Eikedal og ?





Me trur bilete er teke når Peder A. kom tilbake frå USA. (1912-1913)
Peder A. - Marta - Sofie - Anna Marie
Andreas framme.





Ca 1920
Alle borna til Peder A. og Anna Marie Eikedal.
Jenny - Pernille - Birgit - Sofie - Andreas - Martha





Peder A. Eikedal med hesteslåmaskin. Bilete er frå ca.1920.





Martha P. Eikedal (1910-1989)
Her på fisketur i Skeiskvanndalen. Ho arbeidde både på Kvamshaug hotell som 
brann i 1950, og seinare på Kvamshaug leirstad som NMS bygde i 1960. 





Peder A. Eikedal





Saueklipping.
Pernille Eikedal, Andreas Eikedal og Marta Eikedal





Slåttearbeid.
Marta - Bergit - Jenny - Peder A
Bak: Andreas - ?
1930-1935





Rundt kaffibordet. Bilete er teke 1951.
Trygve Totland - Astrid Marie Eikedal 
- Andreas Eikedal - Anne Marie Totland - Jenny Totland - Per Totland - Bergit 
Aasgaard - Anna Marie Eikedal - Marta P Eikedal - Pernille Eikedal - Anne 
Margrethe Aasgaard





Hesjing.
Bergit Aasgaard og Pernille Eikedal





Andreas Eikedal overtok garden etter far sin Peder A. Eikedal.
Her saman med Martha, Pernille og kona Marta.

Gnr34 Bnr 171





Bergit (Eikedal) Aasgaard og Asbjørn Aasgaard bygde huset på «Stenslid» i 1973.





Bergit Eikedal var kjøkkenhjelp på eit veganlegg der Asbjørn Aasgaard var 
anleggsarbeidar. Dei gifta seg i 1948.
Asbjørn var berre 17 år då krigen braut ut. Han vart tidleg med i motstandsrørsla.
Etter at han måtte flykta til Sverige, vart han ein del av motstandsrørsla med 
base på Shetland.
Asbjørn fekk etter krigen fleire utmerkingar og var då 100% krigsinvalid.
På 60-70 talet var Asbjørn «primus motor» for utviklinga av skimiljøet i 
Eikedalen.

Gnr34 Bnr 91





Jenny (Eikedal) Totland (1916-1998), gift med Trygve O. Totland (1916-1966). 
Trygve kom frå Tysse og var dreng hos Peder og Magdele. Han kjøpte b.nr.4 i 
1935.
I 1953 selte han br.n.4 til Ålvik arbeiderforenings feriehjem, men skilde frå ein del 
av garden som han sat att med sjølv. Dette er bruk 91. I tillegg til garden dreiv 
Trygve og Jenny med telefonstasjon og Kvamskogen vérstasjon. Jenny fekk i 1988
Kongens fortenestemedalje i sølv for det lange arbeidet med vérstasjonen.





Postkort frå 1952
I bakgrunnen ser me Sandvensæter hotell.





Flyfoto frå 1959





1956
Jenny Totland gir hesten mat gjennom kjøkkenglaset.





1956
Jenny (Eikedal) Totland (1916-1998)
Trygve O. Totland (1916-1966)

«Skoglund» Gnr34 Bnr 88





Petra (Nyveit) Berdal  (1934-), gift med Arne Olai Berdal (1929-1996). Dei bygde 
huset i 1953. Dei selde huset i 1959 til Sigmund og Halbjørg Kleiven.
Sigmund og Halbjørg selde huset i 1978, og flytta då til Kleiva.
Foto 1997





Sigmund Johan Kleiven (1930-2023) gift i 1959 med Halbjørg (Skåren) Kleiven 
(1936–2003)

«Teigen» Gnr18 Bnr 1 (Kvam)





Teigen gard 1900





Nils Børdal (Tvillingen) - Jan Nilsson Teigen - Samuel Eikedal - Peder P. Eikedal.

Jan Nilson (Teigen) kom frå Høysæter og gifta seg to gonger, først med Sofie 
Eikedal og seinare med søstera Marta Eikedal.





Hesteskyss ved Kvamshaug.
Ved bakerste hest er Jan Teigen.





Sofie B. Knutsdtr. Eikedal (1867-1894) er første kona til Jan N. Teigen. Dei fekk to 
barn som begge utvandra til USA. Sofie døydde i barsel i 1894.





80-årsdagen til Martha (Eikedal) Teigen i 1945. Martha var andre kona til Jan N. 
Teigen og søstera til første kona.
Fv: Margunn Teigen - Gunnhild Teigen - Martha Teigen - Alida (Teigen) Steine -
Petra Nytveit - Målfrid Teigen.
Bv: Oddmund Steine - Sofie Steine - Knut med Jorunn - Severina (Teigen) Evanger 
- August Evanger - Ola Steine - Jan J. Teigen - Arne Teigen





Steinknuseverk ved Teigen gard. Ukjent årstal men me trur det er mellom 1920 og 
1930.
Vi trur også at det er Knut Teigen og Kristoffer Eikedal som er med på bilete.





Denne kista tilhøyrde Gunnhild Johannesdtr (Eikedal) Høysæter (1834-1932), gift i 
1865 med Sjurd Monsson Høysæter (1844-1916). Gunnhilda er dotter til 
Johannes Knutson Eikedal som døydde på Kvamskogen i 1849. Grunnen til at 
denne kista står i Teigen er at barnebarnet til Gunnhild, som også heter Gunnhild 
(Høysæter) Teigen, gifta seg med Knut Teigen og tok kista til bestemora med seg.





I bygdeboka Samnanger 1 s.610 finn me bilete av Gunnhild 96 år gammal.

«Kleiven» Gnr19 Bnr 29 (Kvam)





Det har vore drive gard på Kleiva frå 1830.
Fotoet er frå 1997.





Lars Johan Knutsson Kleiven (1870-1925) var gift med Brita Nilsdtr (Høysæter) 
Kleiven. Han var son til Knut Danielsen (Tveiterås) Kleiven (1844-1911)
Her er ei av døtrene til Lars Johan og Brita:
Anna Severina Larsdtr Kleiven (1890-?)





Knut Edvard J. Kleiven (1896-1980) gift første gong i 1923 med Kristi O. (Fosso) 
Kleiven (1901-1925), og andre gong med Ingeborg S. (Neteland) Kleiven (1894-
1970).





Knut Edvard J. Kleiven (1896-1980)
Ingeborg S. (Neteland) Kleiven (1894-1970)
Dei fekk barna Julia, Sigmund og Bjørg





Julia Kristine (Kleiven) Steinsland (1929-2020)
Bjørg Randi (Kleiven) Gausland (1937-2013)





Sigmund Kleiven (1930-2023)
Sigmund arbeidde for Statens vegvesen og køyrde brøytebil (plogen) over 
Kvamskogen i mange år.

«Solborg» Gnr19 Bnr 62 (Kvam)





Huset til Anna og Joachim Sæther.
Dottera Julianna (Sæther) Totland, gifta seg med Alfred Totland og overtok huset.





Julianna Totland (Sæther) (1909-1992), gift i 1931 med
Alfred Gustin Totland (1898-1976).

